
ILMOQTUMSHUQ UCHMA (CERATOCEPHALA FALCATА) O‘SIMLIGI YER USTKI 

THE STUDY OF AMINOACID AND VITAMIN COMPOSITION OF CERATOCEPHALA 

Annotatsiya 

Ushbu maqolada yurtimizning Chotqol va Qurama tog‘ tizmasi yaylov qismlaridan terib keltirilgan yovvoyi 
o‘simlik-ilmoqtumshuq uchmaning aminokislota hamda vitamin tarkibi ma’lum metodlar asosida YSSX (Yuqori samarador 
suyuqlik xromatografiyasi) usulida o‘rganildi. Jami 20 ta aminokislota va 6 xil suvda eriydigan vitaminlar identifikatsiya 
qilindi. 1 gr o‘simlik tarkibida jami, taxminan, 2.85 mg aminokislota hamda 2,28 mg suvda eriydigan vitaminlar borligi 
aniqlandi. Aniqlangan aminokislotalar tarkibida eng ko‘p miqdorda asparagin kislota (0.490532 mg/gr), eng kam 
miqdorda treonin (0.00578 mg/gr), vitaminlar tarkibida esa eng ko‘p miqdorda C (0,569523 mg/ml), eng kam miqdorda 
PP (0,067715 mg/ml) uchrashi aniqlandi.  

Аннотация 
В данной статье методом ВЭЖХ (Высокоэффективной жидкостной хроматографии) на основе 

известных методов изучено содержание аминокислот и витаминов в дикорастущем растении рогоглавник 
серповидный собранном с пастбищ горного хребта “Курама” нашей страны. Всего было идентифицировано 
20 аминокислот и 6 водорастворимых витаминов. Установлено, что в 1 грамме растения содержится 
примерно 2,85 мг аминокислот и 2,28 мг водорастворимых витаминов. Наибольшее количество из числа 
аминокислот приходится на аспарагиновую кислоту (0,490532 мг/г), а наименьшее на треонин (0,00578 мг/г). 
Среди витаминов, витамин С составляет наиболее количество (0,569523 мг/мл), а витамин PP наименее 
(0,067715 мг/мл). 

Abstract 
In this article, using HPLC (High performance liquid chromatography), based on known methods, the content of 

amino acids and vitamins in the wild plant Ceratocephala falcata, collected from the pastures of the “Kurama” mountain 
range of our country, was studied. A total of 20 amino acids and 6 water-soluble vitamins have been identified. It has 
been established that 1 gram of the plant contains approximately 2.85 mg of amino acids and 2.28 mg of water-soluble 
vitamins. The largest amount of amino acids falls on aspartic acid (0.490532 mg/g), and the smallest on threonine 
(0.00578 mg/g). Among vitamins, vitamin C makes up the most amount (0.569523 mg/ml) and vitamin PP the least 
(0.067715 mg/ml). 

 
Kalit so‘zlar: Ceratocephala falcata, YSSX, Aminokislota, protoanemonin, fenilizotiosiyanat, derivatizatsiya, 

vitaminlar. 
Ключeвые слова: Ceratocephala falcata, ВЕЖХ, Аминокислота, протоанемонин, фенилизотиоцианат, 

деривитизация, витамины. 
Key words: Ceratocephala falcata, HPLC, aminoacid, protoanemonin, phenyl isothiocyanate, derivatization, 

vitamins. 

 
KIRISH 

Ilmoqtumshuq uchma bir yillik bahorgi efemer o‘simlik bo‘lib, gullari mayda, och sariq 
rangda. Balandligi 3-10 sm. Aprel va may oylarida gullaydi. Mamlakatning cho‘l va yarimcho‘l, 
tog‘oldi va adirlik hududlarida uchraydi. Bahorda dashtlarda, quruq yonbag‘irlarda, yaylovlarda, 
yo‘llar bo‘yida ko‘p o‘sadi. O‘simlik bakteritsid, antiseptik ta’sirga ega. Undan tayyorlangan 
preparatlar (damlamalar, malhamlar, emulsiyalar) yaralarni yiringdan tezda tozalashga yordam 
beradi, yallig‘lanish shishining qaytishini va yarani davolashni tezlashtiradi. Ilmiy tibbiyotda 

o‘simlikning furunkuloz, oshqozon yarasi, pyoderma va boshqalar uchun tashqi vosita sifatida ijobiy 
ta’siri aniqlangan. O‘simlik tarkibida ranunkulin glyukozidini saqlaydi, u esa o‘z navbatida o‘simlik 
shikastlanganda ferment ta’sirida glyukoza va protoanemoninga parchalanadi. Protoanemonin 
zaharli bo‘lgani uchun undan foydalanishda ehtiyotkor bo‘lish talab etiladi. Ammo vaqt o‘tishi bilan 
protoanemonin dimerlanib, zararsiz anemoninga aylanadi[1-2].  

Oqsillar va vitaminlar ko‘pincha juda oz miqdorda bo‘lsa-da, deyarli barcha o‘simliklarda 
mavjud. So‘nggi vaqtlarda murakkab analitik qurilmalarning rivojlanishi ushbu birikmalarni katta 
aniqlik bilan aniqlash va miqdorini o‘lchash imkonini bermoqda. Ushbu birikmalarni tahlil qilish 
uchun turli xil analitik usullar taklif qilingan bo‘lib, ular orasida YSSX yuqori aniqligi bilan ajralib 
turadi. O‘simliklardagi aminokislotalar odatda derivatizatsiya qilingandan keyin aniqlanadi. Eng 
afzal usul ustundan oldingi derivatizatsiya bilan teskari fazali YSSX bo‘lib, u qisqa tahlil vaqtlari, 
qurilmaning oddiyligi va arzon narxligi bilan ajralib turadi. Odatda, derivatizatsiya reagentlariga 9-
fluorenilmetilxloroformat (FMOK-Cl), orto-ftalaldegid (OFA), fenilizotiosiyanat (FITS), 1-ftor-2,4-
dinitrobenzol, 1-ftor-2,4-dinitrofenil-5-L-alanin amid va dansil xlorid kabilar kiradi. Ushbu 
reagentlarning har biri o‘ziga xos afzalliklarga va cheklovlarga ega [3-8]. 

MATERIALLAR VA METODLAR 
Kerakli reagentlar: Fenil izotiosiyanat (FITS), aminokislotalar va natriy gidrofosfat 

(Na2HPO4), xlorid kislota, natriy atsetat, muz sirka kislotasi va YSSX uchun asetonitril va metanol. 
Trietilamin (TEA), ultra toza suv. 

Namunani analiz uchun tayyorlash: Aminokislota standartlari 0,1 M xlorid kislotada eritildi 
va ishchi eritmalarni olish uchun mos ravishda suyultirildi. Namunadagi aminokislota 
kontsentratsiyasi turli konsentratsiyali ishchi eritmalarni tahlil qilish natijasida olingan kalibrlash 
chizmalaridan hisoblab chiqildi. O‘simlik namunasi uni ustki qismini kesish orqali yig‘ilib, uni xona 
haroratida quritildi.  

Namunani gidroliz qilish: 1 gr namuna probirkaga joylashtirildi va keyin 1% fenol 
saqlagan xlorid kislotasi (6 M, 10 ml) qo‘shildi. So‘ngra pechda qizdirildi va ma’lum muddatdan 
keyin filtrat o‘lchov kolbasida ultra toza suv bilan 25 ml gacha suyultirildi. 

YSSX tahlilini bajarish: Aminokislotalarning FTIS hosilalarini sintez qilish ma’lum usullar 
bo‘yicha amalga oshirildi [5,6]. FTIS-aminokislotalarni identifikatsiyalash Agilent Technologies 1200 
xromatografida 75x4,6 mm Discovery HS C18 ustunida amalga oshirildi. A eritma: 0,14 M 
CH3COONa + 0,05% TEA pH 6,4, B: CH3CN. Oqim tezligi 1,2 ml/min, yutilish sohasi 269nm. 

Suvda eriydigan vitaminlarning YSSX tahlili Agilent Technologies 1200 xromatografida 5 
mkm, 4,6x150 mm o‘lchamdagi Exlipse XDB C18 ustunida (teskari fazali) amalga oshiriladi. Diod 
matritsali detektor (DAD): 254, 265, 290 nm. A eritma: 0,5% sirka kislotasi, pH 1,7; B eritma: 
CH3CN (asetonitril). Oqim tezligi 1 ml/min. Termostat harorati 250C [7,8].  

OLINGAN NATIJALAR 
Birinchi usul bilan 40 daqiqa davomida namuna tarkibidan jami 20 ta aminokislotalar 

aniqlandi, jumladan; asparagin kislota (Asp), glutamin kislota (Glu), serin (Ser), glitsin (Gly), gistidin 
(His), arginin (Arg), asparagin (Asn), glutamin (Gln) treonin (Thr), triptofan (Trp) alanin (Ala), prolin 
(Pro), tirozin (Tyr), valin (Val), metionin (Met), izoleysin (Ile), leysin (Leu), sistein (Cys) fenilalanin 
(Phe) va lizin (Lys). Hosil bo‘lgan aminokislotalarni FITS-TEA hosilalarini elyuirlash uchun 10 
daqiqa sarf bo‘ldi. Pik intensivliklari ko‘pchilik aminokislotalar uchun o‘xshash bo‘lgani sababli 
amaldagi to‘lqin uzunligi 269 nm dan foydalanildi. Optimal muhit sifatida pH 6,4 qiymati tanlandi. 
Bundan tashqari, ikkinchi usul yordamida jami 6 ta suvda eriydigan vitaminlar identifikatsiya qilindi. 
Ajratib olingan aminokislotalar va vitaminlarni miqdori quyidagi diagrammalarda keltirilgan. 

1-diagramma: O‘simlik yer ustki qismi aminokislota tarkibi 

 
 

2-diagramma: O‘simlik yer ustki qismi suvda eriydigan vitamin tarkibi 

1

Ko
ns…

 
 

XULOSA 
Bu yerda ko‘rsatib o‘tilgan YSSX usullar Ilmoqtumshuq uchma tarkibidagi 20 ta 

aminokislotalarni hamda 6 xil suvda eriydigan vitaminlarni bir vaqtning o‘zida tahlil qilish imkonini 
berdi. Ushbu usul orqali boshqa turdagi o‘simlik yoki o‘simlik mahsulotlarini aminokislota va vitamin 
tarkibini ham aniqlash mumkin. 

